
Bir neçə söz
Azərbaycanda türkoloji fikrin ən mürəkkəb, ən 

təzadlı dövrü X X  əsrin 20-ci, 30-cu illəri olmuşdur. 
Həmin illərdə bütün müqavimətlərə baxmayaraq, 
"inqilabi bir ehtirasla sosializm cəmiyyəti quran" 
Azərbaycanda türkologiya əvəllər (20-ci illərin birinci 
yansmda) X X  əsrin əvvəllərindən gələn beynəlmiləlçi 
elmi-metodoloji təkanla inkişaf etsə də, sonralar (20-  
ci illərin ortalarından etibarən) smşdınlmağa, əgər belə 
demək mümkünsə, antitürkologiyaya çevrilməyə 
başladı.

X IX  əsrin sonu X X  əsrin əvvəllərində olduğu 
kimi, X X  əsrin 20-ci, 30-cu illərində də Azərbaycan 
türkologiyasının əsas mövzulan Türkiyə (osmanlı) 
türkcəsi, Türkiyə (osmanlı) ədəbiyyatı, Türkiyə 
(osmanlı) tarixi... və Mustafa Kamal Türkiyəsində 
gedən genişmiqyaslı dövlət quruculuğu prosesləri idi. 
Sonuncusu, təbii olaraq, yeni (və hər il yeniləşən!) 
mövzu kimi daha çox elmi-ideoloji maraq doğurur, 
Türkiyə (Mustafa Kamal!) ilə Sovetlər Birliyi 
arasındakı münasibətlərin xarakterinə uyğun dəyişir, 
gah müsbət, gah mənfi, gah da qeyri-müəyyən siyasi- 
ideoloji emosiya nümayiş etdirirdi.

Azərbaycanda Atatürk Mərkəzinin Dil, ədəbiyyat 
və mədəniyyət şöbəsinin hazırladığı "Azərbaycan

türkologiyası. 1920-1938" biblioqrafiyası,bir tərəfdən, 
haqqında söhbət gedən dövrdə Azərbaycanda Türkiyə 
barədəki rəsmi, elmi, ideoloji fikrin mənzərəsini, 
hərəkətini əks etdirirsə, digər tərəfdən, demək olar ki, 
unudulmuş həmin potensialı X X  əsrin 60-cı, xüsusilə 
7 0 -ci illərindən sonra çiçəklənən, 9 0 -cı illərdə 
Azərbaycanda elmi-intellektual düşüncənin müstəqil- 
ləşməsi (milliləşməsi) ilə əlaqədar olaraq yeni 
keyfiyyətdə təzahür edən türkoloji dövriyyəyə daxil 
etmək məqsədinə xidmət edir.

Əlbəttə, biz o iddiada deyilik ki, oxuculara təqdim 
etdiyimiz sözün həqiqi mənasında tarixi biblioqrafiya 
mükəmməldir, bir sıra kitablar, məqalələr, ola bilsin ki, 
diqqətdən kənarda qalmışdır. Ümid edirik ki, 
mütəxəssislər Azərbaycan türkoloji fikrinin olduqca 
təzadlı (eyni zamanda impulsiv!) bir dövrdə yaranmış 
əsərlərinin ortaya çıxarılmasında zəhmətlərini əsirgə
məyəcəklər.

Nizami Cəfərov,
Azərbaycan M EA -nın müxbir 
üzvü, professor,

Azərbaycanda A tatürk Mərkəzinin müdiri

